
Шаблон со дијагнози по пациент 

 

Со новата верзија во Прима Медика овозможено е да се креира шаблон со 

дијагнози за поедноставно внесување на дијагнозите во формата дијагнози по 10 

МКБ.   

Оваа функционалност се користи на следниот начин: 

Отвараме преглед за пациентот за кој сакаме да креираме шаблон со 

дијагнози. Ја отвараме формата Дијагнози по 10МКБ. Во оваа форма ги 

внесуваме сите дијагнози кои што сакаме да бидат имплементирани во шаблонот. 

Напомена: При додавање на нова дијагноза за креирање на шаблонот 

задолжително мора да се пополни видот на заболување кое се избира од 

даденото мени. 

 

Откако сите дијагнози ќе бидат внесени во формата  Дијагнози по 10МКБ, 

можеме да го креираме шаблонот. Се позиционираме на секоја дијагноза 

поединечно која акаме да ја додадеме и со кликање на Ctrl+D ја додаваме истата 

во шаблонот. Во шаблонот можно е да се додаваат дијагнози од различни 

прегледи, односно шаблонот по пациент може да се дополнува или менува со тек 

на време. 

 Со кликање на копчето Шаблон ни се отвара формата со предефинираните 

дијагнози во шаблонот. Во оваа форма ни е прикажано која дијагноза е 

дефинирана како примарна и како е дефиниран видот на заболување. Доколку 

има потреба за промена на примарна дијагноза и промена на видот на 

заболување можеме да корегираме соодветно со избор од даденото мени. За 

бришење дијагноза од шаблонот кликаме на копчето Delete. 

 

 За користење на предефинираниот шаблон во нов преглед на пациентот 

кликаме Shift+F5. На овој начин се додаваат сите дијагнози кои што се 

дефинирани во шаблонот на избраниот преглед. 

Реализација на цели од друг лекар 

 

 Оваа функционалност се користи во случај кога целта за пациентот е 

реализирана од друг лекар во друга здравствена организација, по што пациентот 

извршил промена на избраниот лекар, па за него не треба да се реализира цел 

повторно во тековен циклус туку треба само да се означи дека има реализирана 

цел..  

За таа цел го отвараме менито Пресметка/Цели/Реализирани цели/Статус 

на цели за сите осигуреници 2018-2019.  

Ни се отвара форма каде што е потребно да се внесе Избран лекар. Со 

кликање на копчето Прикажи ни се пополнуваат трите таба. Овде пациентите се 

поделени по старосни структури од 35-56, од 6-14 и хронични пациенти под 35 и 

над 56 години. 

Според старосната структура на пациентот пребарувањето го правиме во 

соодветната табела.  

За означување на целта како реализирана, најпрво го селектираме 

пациентот и кликаме F12 од тастатура. Во тој случај се отвара прозорец во кој 

потребно е да се пополнат даум на реализација од друг лекар и факсимил на 

лекар кој реализирал. Откако овие податоци ќе бидат пополнети, кликаме на 

копчето Означи реализирана од друг лекар. 

 Во тој случај реализацијата на цел ќе се брои во извештајот преглед на 

активности за постигнување на цели и во аналитички извештај за реализирани 

цели. 

Напомена: Во формата за реализација на цел полето реализирано кај друг 

лекар (факсимил) ќе биде пополнето соодветно со факсимилот кој што го имаме 

внесено. 

Евиденција и печатење на покани за цели 

 

            Во формата за креирање на покани Пресметка/Цели/Евиденција на покани 

за цели воведена е нова функционалност  за групно печатење на покани, која исто 

така е имплементирана и во опцијата за печатење покани за ПАП тест кај 

гинеколозите.  

 За групно печатење, ги селектираме поканите кои што сакаме групно да ги 

печатиме и кликаме на копчето Ctrl+F10. На овој начин селектираните покани ќе 

се отпечатат одеднаш. 

 

 

 


